
   EXCMO. CONCELLO

           DE TUI

PREGO DE CLÁUSULAS ADMINISTRATIVAS que, como lei fundamental do contrato, rexerá na contratación, para adxudicar, mediante procedemento aberto, modalidade de concurso urxente, a obra de ” CONSTRUCCIÓN DE ACERAS EN LA PO-404 DE GUILLAREI A CALDELAS", cun orzamento base de 711.596,03€ e  113.855,36€ en concepto de IVE , sendo o orzamento total execución contrata da obra de 825.451,39€, redactado o proxecto correspondente  polo enxeñeiro técnico de obras públicas D. Manuel Vázquez Fernández. Obra incluída no Fondo Estatal de Inversión Local (RDL 9/2008). 

1º.- OBXECTO DO CONTRATO.-  O contrato terá por obxecto a execución da obra "MEJORA SEGURIDAD VIAL ANTIGUA N-550.(TUI) ".

CPV: 452332 e similares.

O proxecto reúne os requisitos do artigo 1 do Real Decreto-Lei 9/2008, de 28 de novembro.

2º.- NECESIDADES ADMINISTRATIVAS A SATISFACER MEDIANTE O CONTRATO.-  Segundo se fai constar na memoria do proxecto técnico redactado polo enxeñeiro técnico de obras públicas D. Manuel Vázquez Fernández. 


3º.- ORZAMENTO DE LICITACIÓN.-  
a).- Orzamento base: 711.596,03 €

b).-  Cantidade correspondente ó I.V.E:  113.855,36 €.

c).- Orzamento total execución contrata:  825.451,39. €

4º.- ANUALIDADES NO QUE SE DISTRIBÚE.-  O pagamento das cantidades correspondentes ó orzamento do contrato aboaranse nunha sola anualidade correspondente ó ano 2009.

5º.- APLICACIÓN ORZAMENTARIA.- 
 O proxecto se financia con cargo ó Fondo Estatal de Inversión Local creado polo Real Decreto-Lei 9/2008, de 28 de novembro.

- Aprobación do Secretario de Estado de Cooperación Territorial (art. 5.4 do Real Decreto-Lei 9/2008).

En consecuencia e de conformidade co art. 9.4 de dito RDL, existe consignación de crédito a tal efecto.

6º.- RÉXIME XURÍDICO DO CONTRATO E DOCUMENTOS QUE TEÑEN CARÁCTER CONTRACTUAL.-  Sen prexuízo do disposto con carácter xeral para os contratos das corporacións locais, o contrato rexerase polas seguintes normas:

- Real Decreto-Lei 9/2008, de 28 de novembro, polo que se crea o Fondo Estatal de Inversión Local e un Fondo Especial do Estado para a Dinamización da Economía e o Emprego e aproba créditos extraordinarios para atender a súa financiación.

- Lei 30/2007, de 30 de outubro, de Contratos do Sector Público (LCSP).

- Regulamento xeral da lei de contratos das administracións públicas aprobado por Real Decreto 1098/2001, de 12 de outubro, no que non se contradiga a Lei 30/2007.

Ademais do presente prego terán carácter contractual os seguintes documentos:


- O prego de prescricións técnicas que obra no proxecto.


- Os planos.


- A memoria do proxecto no contido que se determina no artigo 128 do Regulamento xeral da lei de contratos das administracións públicas.


- O programa de traballo aceptado polo órgano de contratación.


- Os cadros de prezos.


- O documento no que se formalice o contrato.

7º.- PRAZO DE EXECUCIÓN.  O prazo de execución do contrato será de 8 meses a contar dende a sinatura da acta de comprobación de replanteo da obra.. En todo caso terá que estar rematada  antes do 1 de xaneiro de 2010. 


8.- PROCEDEMENTO DE ADXUDICACIÓN.-  O contrato adxudicarase polo procedemento aberto e trámite de urxencia a que se refiren os arts. 96 e 28 da Lei ós efectos de redución de prazos, así como o art. 9.1. do Real Decreto Lei 9/2008.


9.- IMPORTE MÁXIMO DOS GASTOS DE PUBLICIDADE DE LICITACIÓN DO CONTRATO QUE DEBE ABOAR O ADXUDICATARIO. O adxudicatario estará na obriga de satisfacer os gastos de publicidade da licitación.. 


10.- GASTOS A ABOAR EN CASO DE RENUNCIA OU DESISTIMENTO.-  En caso de renuncia ou desistimento, se compensará a cada un dos licitadores polos gastos no que incorrese. Elo non obstante, esta indemnización non superará en ningún caso o límite  de 60,00 €.-
11.- CLASIFICACIÓN ESIXIBLE.-  Os licitadores deberán acreditar estar clasificados nos seguintes grupos, subgrupos e categorías: 

Grupo: E       Subgrupo:  1
Categoría:  e.

12.- GARANTÍAS ESIXIBLES.-  


Provisional:   2% do orzamento do contrato.


Definitiva: O licitador que resulte adxudicatario provisional do contrato deberá prestar unha garantía do 5% do importe da adxudicación do contrato, sen incluír o IVE.

13.- PRESENTACIÓN DE OFERTAS.-  A documentación para as licitacións presentaranse en sobres pechados, identificados, no seu exterior, con indicación da licitación á que concorren e asinados polo licitador ou a persoa que o represente e indicación do nome e apelidos ou razón social da empresa. No interior de cada sobre se fará constar en folla independente o seu contido, enunciado numericamente.

Os sobres presentaranse no Rexistro Xeral do Concello, nas oficinas de Secretaría, en horario de 9,00 a 14,00 horas de luns a venres e de 9,00 a 13,00 horas os sábados entregándolle ó presentador como acreditación xustificante de presentación.  

De igual modo, as ofertas poderán ser presentadas por correo. En tal caso, o empresario deberá xustificar a data de imposición do envío na oficina de Correos e anunciar ó órgano de contratación a remisión da oferta mediante télex, fax ou telegrama no mesmo día.

Sen a concorrencia de ambos requisitos non será admitida a documentación se é recibida polo órgano de contratación con posterioridade á data e hora do remate do prazo sinalado no anuncio.

Transcorridos, non obstante, dez días seguintes á indicada data sen recibir a documentación, esta non será admitida en ningún caso.

14.- FORMA DE PRESENTACIÓN DAS PROPOSTAS.- As propostas presentaranse en TRES sobres numerados correlativamente:

A) SOBRE NÚMERO 1.-  Conterá, de conformidade co que dispón o artigo 130 da Lei 30/2008, de 30 de outubro, a seguinte documentación que deberá reunir os requisitos de autenticidade previstos nas leis:

1º) Documentos acreditativos da personalidade xurídica: Os empresarios individuais, copia autenticada do DNI; os empresarios persoas xurídicas, a escritura ou os documentos en que conste a constitución da entidade e os estatutos polo que se rexa, debidamente inscritos no Rexistro Mercantil ou no que corresponda.

A capacidade de obrar dos empresarios non españois que sexan nacionais de Estados Membros da Unión Europea se acreditará pola súa inscrición no rexistro precedente de acordo coa lexislación do Estado onde están establecidos, ou mediante a presentación dunha declaración xurada ou un certificado, nos termos que se establezan regulamentariamente, de acordo coas disposicións comunitarias de aplicación.

Os demais empresarios estranxeiros deberán acreditar a súa capacidade de obrar co informe da Misión Diplomática Permanente de España no Estado correspondente ou da Oficina Consular no ámbito territorial no que radique o domicilio da empresa. 
2º) Documentos acreditativos da representación: Cando a proposición non apareza asinada polos licitadores se deberá incluír poder outorgado a favor de quen subscriba a proposición xunto cunha copia auténtica do Documento Nacional de Identidade dos apoderados.

3º) Documento de compromiso de constituír una Unión Temporal de Empresas: Nos casos en que varios empresarios concorran agrupados en unión temporal aportarán ademais un documento, que poderá ser privado, no que, para o caso de resultar adxudicatarios, se comprometan a constituíla. Este documento deberá estar asinado polo representante de cada unha das empresas e nel se expresará a persoa a quen designan representante da UTE ante a Administración para tódolos efectos relativos ó contrato, así como a participación que a cada un deles corresponda na UTE.

4º) Documentos acreditativos da clasificación. Cando sexa esixible a clasificación do contratista se incluirá o certificado que acredite que a empresa licitadora está clasificada nos termos esixidos neste prego. 

As empresas que se atopen pendentes de obter a clasificación, deberá aportar o documento acreditativo de ter presentado a correspondente solicitude para iso, tendo que xustificar que obtivo a clasificación esixida no prazo previsto para a subsanación de defectos ou omisións na documentación.

A falta ou insuficiencia da clasificación non poderá suplirse mediante a integración da solvencia con medios externos.

As empresas comunitarias, non españolas, poderán acreditar a clasificación mediante os certificados de clasificación ou documentos similares que acrediten a súa inscrición en listas oficiais de empresarios autorizados para contratar establecidas polos Estados membros da Unión Europea ou mediante certificación emitida por organismos que correspondan ás normas europeas de certificación emitidas de conformidade coa lexislación do Estado membro en que esté establecido o empresario. Ditos documentos deberán indicar as referencias que permitiran a inscrición do empresario na lista ou a emisión da certificación, así como a clasificación obtida.

5º) Documento constitutivo da garantía provisional ou resgardo acreditativo da súa constitución, cando se esixise. 

6º) Documento acreditativo de non estar incurso en prohibición de contratar que incluirá a manifestación de estar ó corrente do cumprimento das obrigas tributarias e coa Seguridade Social impostas polas disposicións vixentes, sen prexuízo de que a xustificación acreditativa de tal requisito deba presentarse, antes da adxudicación definitiva, polo empresario adxudicatario. (Anexo II).
8º) Documentación adicional esixida a tódalas empresas estranxeiras. As empresas estranxeiras, nos casos en que o contrato se execute en España, deberán presentar unha declaración de someterse á xurisdición dos xulgados e tribunais españois de calquera orde, para tódalas incidencias que de modo directo ou indirecto poidan xurdir do contrato, con renuncia, no seu caso, ó foro xurisdicional estranxeiro que poida corresponder ó licitante.

9º) Domicilio: Todos os licitadores deberán sinalar un domicilio para a práctica de notificacións. Esta circunstancia poderá ser complementada indicando unha dirección de correo electrónico e o número de teléfono e fax.

10º) Empresas que teñan no seu cadro de persoal persoas con discapacidade ou en situación de exclusión social. Os licitadores que pretendan contar para a adxudicación coa preferencia regulada na disposición adicional 6ª da LCSP, deberán os documentos que acrediten que, ó tempo de presentar a súa proposición, ten no seu cadro de persoal un número de traballadores con discapacidade superior ó 2 por 100 ou que a empresa licitadora está dedicada especificamente á promoción e inserción laboral de persoas en situación de exclusión social, xunto co compromiso formal de contratación a que se refire a disposición adicional 6º da LCSP.

B) SOBRE Nº 2. Conterá a oferta económica na que se expresará o prezo de execución do contrato debendo figurar como partida independente o importe do IVE. A oferta económica se presentará conforme ó Anexo I. 

- Así mesmo se incluirá declaración das empresas sobre o número de persoas a ocupar con ocasión da execución do contrato.

C) SOBRE Nº 3.  Conterá aqueles documentos que sexan precisos para a valoración dos criterios que dependan dun xuízo de valor, que son: 

Volume de man de obra a contratar.- 
Melloras complementarias.-

15.- PRAZO DE PRESENTACIÓN DAS OFERTAS E DEMAIS REQUISITOS DAS MESMAS.-   As proposicións presentaranse dentro do prazo fixado no anuncio da licitación. 
As propostas dos interesados deberán axustarse ó previsto no prego de cláusulas administrativas particulares, e a súa presentación suporá a aceptación incondicionada polo empresario do contido da totalidade de ditas cláusulas ou condicións, así como o proxecto e do prego de prescricións técnicas, sen salvedade ou reserva ningunha.

As ofertas serán secretas e se arbitrarán os medios que garanten tal carácter ata o intre no que se proceda á súa apertura en público das mesmas. 
Cada licitador non poderá presentar máis de UNHA OFERTA, sen prexuízo da admisibilidade de variantes ou melloras cando se permita a súa presentación.

Tampouco poderá subscribir ningunha proposta en unión temporal con outros se o fixo individualmente ou figurar en máis dunha unión temporal. A infracción destas normas dará lugar á non admisión de tódalas propostas por el subscritas.

16.- CRITERIOS PARA A ADXUDICACIÓN DO CONTRATO.-  A adxudicación do contrato se efectuará mediante a valoración dos seguintes criterios: 

1.- Volume de mano de obra que se utilizará na execución do contrato, atribuíndose ata un total de 10 puntos en función da mán de obra contratada e a contratar.   Se primará o feito de que a empresa licitadora aporte persoal procedente do servizo público de emprego. Conseguirá  2  puntos por cada traballador que proveña deste servizo, ata un máximo de  10  puntos.

De acordo co art. 9.2 e Dad. 2ª do RDL 9/2008, este persoal deberá de ter, necesariamente, a situación legal de desempregado segundo o previsto no art. 208 da Lei Xeral da Seguridade Social.

2.- Melloras complementarias, de 0 a 5 puntos.

Os licitadores presentarán unha memoria valorada, con orzamento  desglosado de obras complementarias relacionadas co obxecto do contrato, que se referirán obrigatoriamente a obras a executar no mesmo ámbito físico das obras do proxecto, como:  colocación de tubería de auga, alumeado público). A valoración das melloras realizarase sobre prezos descompostos e cadros de prezos do proxecto. 

A empresa que resulte adxudicataria da obra, deberá presentar ós efectos de adxudicación definitiva proxecto técnico das obras das melloras ofertadas para a súa aprobación polo órgano de contratación.
As ofertas presentadas se valorarán obxectivamente atendendo a criterios de proporcionalidade matemática. Neste senso outorgarase a maior puntuación á empresa que mellor oferta realice, e os restantes en proporción a ésta.

18.- CRITERIOS PARA A CONSIDERACIÓN DE QUE A OFERTA CONTÉN VALORES ANORMAIS OU DESPROPORCIONADOS.-  Considerarase que a oferta contén valores anormais ou desproporcionados nos seguintes casos:


a).- Se o contrato debe adxudicarse tendo en conta un único criterio de valoración, cando se cumpra o disposto no artigo 85 do Regulamento xeral da LCAP.


b).- Cando a adxudicación deba facerse tendo en conta máis de un criterio de adxudicación, sempre que o prezo ofertado sexa inferior nun 10% á media do total dos ofertados.
19.- CONFIDENCIALIDADE.-  Sen prexuízo das disposicións da Lei 30/2007, de 30 de outubro, relativas á publicidade da adxudicación e á información que debe darse ós candidatos e ós licitadores, estes poderán designar como confidencial parte da información facilitada por eles ó realizar as propostas, en especial con respecto ós segredos técnicos ou comerciais e os aspectos confidenciais das mesmas. Os órganos de contratación non poderán divulgar esta información sen o seu consentimento.

Do mesmo xeito, o contratista deberá respectar o carácter confidencial de aquela información á que teña acceso con ocasión da execución do contrato á que se lle dese o referido carácter nos pregos ou no contrato, ou que pola súa propia natureza deba tratarse como tal. Este deber manterase durante o prazo de cinco anos dende o coñecemento desa información, agás que os pregos ou o contrato establezan  un prazo maior.

20.- REVISIÓN DE PREZOS.-  Por aplicación do disposto no artigo 77.1 da Lei en relación coa cláusula 7 non existe revisión de prezos.

21.-  APERTURA DA DOCUMENTACIÓN E DAS OFERTAS.-  


a) Para a cualificación dos documentos e o exame e a valoración das ofertas se nomearán as persoas que formarán a Mesa de contratación de conformidade co establecido na disposición adicional segunda, apartado 10, da LCSP.


A cualificación da documentación presentada a que se refire o artigo 130.1 da LCSP efectuarase pola Mesa de contratación constituída ó efecto. O Presidente ordenará a apertura dos sobres que a conteñan, e o Secretario certificará a relación de documentos que figuren en cada un deles.


A Mesa de Contratación estará integrada polos seguintes membros:


O Presidente:  O Alcalde-presidente ou concelleiro en quen delegue.


Vocais:
O aparellador municipal.




A secretaria do concello.




O interventor do concello.


Secretario da Mesa:  Un funcionario do concello designado ó efecto.


b) Se a Mesa de contratación observase defectos ou omisións subsanables na documentación que se inclúe no sobre nº 1, o comunicará verbalmente ós interesados, sen prexuízo de que estas circunstancias se fagan públicas a través de anuncios do órgano de contratación, concedéndose un prazo non superior a tres días hábiles para que os licitadores os corrixan ou subsanen ante a propia mesa de contratación. Do actuado se deixará constancia na acta que necesariamente deberá estenderse. 


c) Unha vez cualificada a documentación e subsanados, no seu caso, os defectos ou omisións da documentación presentada, a mesa declarará admitidos á licitación ós licitadores que teñan acreditado o cumprimento dos requisitos previos indicados no artigo 130 da Lei procedéndose, no seu caso, ó exame e valoración da solvencia, conforme se prevé no artigo 82 do Regulamento xeral da LCAP, facéndose declaración expresa dos rexeitados e das causas do seu rexeitamento. 


d) Unha vez realizadas estas actuacións, o acto público de apertura das proposicións celebrarase nun lugar e día que previamente se sinalase observándose no seu desenvolvemento as formalidades previstas no art. 83 do Regulamento xeral da LCAP.

Cando na adxudicación deban terse en conta varios criterios de valoración das ofertas, antes de comezar o acto público no que se abran as ofertas económicas se dará lectura á valoración dos aspectos técnicos das proposicións a que se refire a documentación contida no sobre núm. 3.

O técnico municipal  emitirá informe de avaliación das proposicións presentadas, en base ós criterios de adxudicación do contrato, indicando a puntuación segundo cálculo proporcional, outorgándose á empresa que mellor oferta realice a maior puntuación e os restantes en proporción a ésta, que se elevará ó órgano de contratación ós efectos de adxudicación provisional.

22.- ADXUDICACIÓN PROVISIONAL E DEFINITIVA.-  A adxudicación provisional acordarse polo órgano de contratación en resolución motivada na que se concretarán e fixarán os termos definitivos do contrato e publicarase conforme ó establecido nos arts. 42 e 135.3 da LCSP.  De conformidade co Decreto de data 20 de xuño de 2007,  é delegada en Xunta de Goberno Local.  

De calquera xeito, a adxudicación provisional dos correspondentes contratos deberá efectuarse no prazo máximo de 20 días naturais, contados dende que remate o prazo de presentación de proposicións. 


Para que a adxudicación provisional sexa elevada a definitiva, o adxudicatario deberá presentar a seguinte documentación:

-
 Declaración responsable de non estar incurso en prohibición de contratar, que incluirá ademais a certificación de estar ó corrente das obrigas tributarias e coa Seguridade Social.

-
Carta de pago da garantía definitiva e, no seu caso, da garantía complementaria esixida. 


A adxudicación provisional deberá elevarse a definitiva mediante resolución motivada dentro dos cinco días hábiles seguintes  a aquel no que remate o prazo establecido no art. 135.4, parágrafo primeiro.


Cando os licitadores concorran en Unión Temporal de Empresas, a escritura de constitución deberá aportarse antes da formalización do contrato.


Igualmente, cando se esixa ó adxudicatario que concerte algún tipo de seguro, antes da formalización do contrato, deberá aportarse a póliza correspondente.

23.- RESPONSABLE DO CONTRATO, DIRECCIÓN DA OBRA E DELEGADO DE OBRA.-  O órgano de contratación poderá designar unha persoa responsable do contrato conforme se establece no artigo 41 da LCSP.

O Director de obra que se designe polo órgano de contratación exercerá as funcións de dirección, inspección, comprobación e vixilancia necesarias para a correcta execución da obra contratada. O director das obras poderá estar auxiliado polo persoal que o órgano de contratación designe.

O Delegado de obra do contratista deberá ser un técnico titulado, con experiencia acreditada nas obras de similar natureza ás que son obxecto deste contrato.

24.- COMPROBACIÓN DO REPLANTEO E PROGRAMA DE TRABALLOS.-  

No prazo de quince días naturais como máximo, contados a partir da data de formalización do contrato, deberá realizarse o replanteo e estenderse a acta relativa ó mesmo.

O adxudicatario deberá presentar un programa de traballos para que sexa aprobado polo órgano de contratación. Dito programa deberá presentarse nun prazo non superior a quince días naturais dende a formalización do contrato e desenvolverá o presentado coa súa proposición, que non poderá modificar ningunha das condicións contractuais. Á vista do mesmo, o órgano de contratación resolverá sobre a súa aplicación, incorporándose ó contrato.

25.- PLAN DE SEGURIDADE E SAÚDE.-  No prazo de quince días naturais dende a notificación da adxudicación definitiva o contratista presentará ó Órgano de contratación o Plan de Seguridade e Saúde no traballo, que será informado no prazo de cinco días naturais sobre a procedencia de súa aprobación.

En todo caso, o prazo máximo para a aprobación do Plan de seguridade e saúde no traballo será de un mes dende a sinatura do contrato. Se, por incumprir o contratista os prazos indicados no parágrafo anterior non fose posible comeza-las obras ó recibir autorización para o inicio das mesmas, non poderá reclamar ampliación ningunha do prazo por este motivo.

26.- PRAZOS.-  O adxudicatario terá a obriga do cumprimento do prazo total fixado para a realización do contrato, así como dos prazos parciais que, no seu caso, se establecesen, que comezarán a contar para o adxudicatario a partir do día seguinte á sinatura da acta de comprobación de replanteo. 

27.- RÉXIME DE PAGAMENTOS.- O pagamento efectuarase mediante certificacións mensuais dos traballos efectuados, que se aboarán de conformidade co establecido nos arts. 200 e 215 da LCSP e 147 e ss. do Regulamento xeral da LCAP.

De conformidade co indicado no art. 9.5 do Real Decreto-Lei 9/2008, do 28 de novembro, os concellos terán a obriga de aboar ós contratistas o prezo das obras dentro dos trinta días naturais seguintes á data de emisión das certificacións de obra ou dos correspondentes documentos que acrediten a realización parcial ou total do contrato.

O contratista poderá desenvolver os traballos con maior celeridade que a prevista para que as obras se executen no prazo ou prazos contractuais, agás que, a xuízo da dirección de obras, existisen razóns para estimalo inconveniente. Sen embargo, non terá dereito a percibir en cada ano, calquera que sexa o importe do executado ou das certificacións emitidas, maior cantidade que a consignada na anualidade correspondente. As certificacións así emitidas só devengarán xuros de demora dende a data sinalada no art. 152 do Regulamento xeral da LCAP.

O contratista terá dereito a percibir tamén pagamentos a conta nos termos establecidos nos arts. 200.3 da LCSP e 155 e 156 do regulamento. En todo caso, esixirase a constitución de garantía en forma de aval, ou outra admitida pola Lei.

28.- CONDICIÓNS ESPECIAIS DE EXECUCIÓN.-  Será condición de execución do contrato a que se refire este prego, de conformidade co indicado no art. 9.2 do Real Decreto-Lei 9/2008, de 28 de novembro, que o novo persoal que o contratista necesite empregar para a execución das obras se atope en situación de desemprego conforme ó previsto no artigo 208 da Lei Xeral de Seguridade Social. A estes efectos, no prazo de quince días naturais dende a notificación da adxudicación definitiva o contratista deberá presentar a seguinte documentación: 


- Copia dos contratos dos traballadores do persoal de nova creación selados pola oficina correspondente do INEM.


- Copia compulsada das altas dos traballadores adscritos á obra na Seguridade Social.

Ademais durante a execución do contrato a empresa adxudicataria informará ó órgano de contratación, mediante a presentación da correspondente declaración acreditativa, dos postos creados así como as altas de novos traballadores e das baixas que, no seu caso, se produzan.
29.- PENALIDADES.-  Imporanse penalidades ó contratista cando incorra nalgunha das causas previas a continuación: 

a).- Por incumprimento das condicións especiais de execución. O incumprimento de calquera das condicións de execución establecidas neste prego dará lugar á imposición ó contratista das seguintes penalidades.



- Como norma xeral, a súa contía será un 1% do importe de adxudicación do contrato, agás que, motivadamente, o órgano de contratación estime que o incumprimento é grave ou moi grave. Neste caso poderá abranguer ata un 5% ou ata o máximo legal do 10%, respectivamente. A reiteración no incumprimento poderá terse en conta para valorar a gravidade.



- Faranse efectivas mediante dedución das cantidades que, no concepto de pagamento total ou parcial, deban aboarse ó contratista, ou sobre a garantía, conforme ó artigo 196.8 da LCSP.

O incumprimento polo adxudicatario das condicións especiais de execución poderán verificarse polo órgano de contratación en calquera intre durante a execución do contrato e, en todo caso, comprobarase ó tempo da recepción das obras.

Cando o incumprimento se refira a contratación de persoal nos termos indicados na cláusula anterior, será considerada como infracción moi grave ós efectos previstos no artigo 102.2 da LCSP sempre que o incumprimento supoña unha contratación de nova mano de obra que non se atopase en situación de paro superior ó 50% do total da contratada como nova.

b).- Por cumprimento defectuoso. Imporanse penalidades por cumprimento defectuoso nos seguintes termos:

- Se, ó tempo da recepción, as obras non se atopan en estado de recibilas por causas imputables ó contratista.

- Como norma xeral, a súa contía será un 1% do orzamento do contrato, agás que, motivadamente, o órgano de contratación estime que o incumprimento é grave ou moi grave, de se-lo caso poderán abranguer ata un 5% ou ata o máximo legal do 10%, respectivamente. A reiteración no incumprimento poderá terse en conta para valorar a gravidade.

- En todo caso, a imposición das penalidades non eximirá ó contratista das obrigas que legalmente lle incumben no que respecta á reparación dos defectos.

c).- Por incumprir criterios de adxudicación.  Imporanse ó contratista penalidades por incumprir os criterios de adxudicación nos seguintes termos:

- Se durante a execución do contrato ou ó tempo da súa recepción, apréciase que, por causas imputables ó contratista, incumpriuse algún ou algúns dos compromisos asumidos na súa oferta, en especial os relativos ó volume de mano de obra a utilizar na execución do contrato.

- Para considerar que o incumprimento afecta a un criterio de adxudicación será preciso que ó descontarse un 25 por 100 da puntuación obtida polo contratista no criterio de adxudicación incumprido, resultase que a súa oferta non fose a mellor valorada.

- Como norma xeral, a súa contía será un 1% do orzamento do contrato, agás que, motivadamente, o órgano de contratación estime que o incumprimento é grave ou moi grave, neste caso poderán abranguer ata un 5% ou ata o máximo legal do 10%, respectivamente. A reiteración no incumprimento poderá terse en conta para valorar a gravidade.

d).- Por demora.  Cando o contratista, por causas que lle fosen imputables, incorrese en demora, tanto en relación co prazo total como cos prazos praciais establecidos, se estará ó disposto no artigo 196 da LCSP no relativo á imposición destas penalidades.

30.- SUBCONTRATACIÓN.- O contratista poderá subcontratar parcialmente a execución da obra. 

A subcontratación rexerase polo disposto na LCSP (arts. 210 e 211) e na Lei 32/2006, de 18 de outubro, reguladora da subcontratación no sector da construción.

En todo caso, e de conformidade co que dispón o artigo 9.5 do Real Decretlo-Lei 9/2008, de 28 de novembro, os contratistas deberán aboar ós subcontratistas o prezo pactado polas prestacións realizadas no prazo máximo de trinta días naturais, computado dende a data de aprobación polo contratista principal da factura emitida polo subcontratista ou subministrador.

Cando o contratista incumpra as condicións para a subcontratación establecidas no artigo 210.2 da LCSP o límite máximo especial establecido para a subcontratación imporase a penalidade regulada no artigo 210.3, con suxeición ó seguinte:

- Farase efectiva mediante dedución das cantidades que, en concepto de pagamento total ou parcial, teñan que aboarse ó contratista, ou sobre a garantía, de conformidade co art. 196.8 da LCSP.

- Como norma xeral, a súa contía será un 5% do importe do subcontrato, agás que, motivadamente, o órgano de contratación estime que o incumprimento é grave ou moi grave, caso no que poderá abranguer ata un 10% ou ata o máximo legal do 50%, respectivamente. A reiteración no incumprimento poderá terse en conta para valorar a gravidade.

31.- CUMPRIMENTO DO CONTRATO.-  A recepción do contrato rexerase segundo o establecido no art. 218 da LCSP e nos arts. 163 e seguintes do Regulamento xeral da LCAP.

Ó tempo da recepción comprobarase en particular o cumprimento polo contratista das seguintes obrigas:


1ª).- 
O despexe final das obras, debendo o contratista restituír a súa situación i


inicial as zonas afectadas polas obras e non ocupadas por elas.


2ª).-
O cumprimento non defectuoso do contrato.


3ª).-
O cumprimento dos criterios de adxudicación.


4ª).-
O cumprimento das condicións de execución.

Durante a execución do contrato a empresa adxudicataria informará ó órgano de contratación mediante a presentación da correspondente declaración acreditativa dos postos de traballo creados así como das altas de novos traballadores e das baixas que se produzan.

32.-  OUTRAS OBRIGAS DO ADXUDICATARIO.- O adxudicatario deberá presentar antes do acordo de adxudicación definitiva o proxecto técnico correspondente ás melloras complementarias para a súa aprobación polo órgano de contratación.
O adxudicatario queda na obriga de colocar un cartel anunciador da obra nos termos e co contido previstos no apartado oitavo da resolución do Ministerio de Administracións Públicas de 9 de decembro de 2008 (BOE 10 de novembro, nº 297), seguindo o modelo publicado a tal efecto na páxina web do ministerio. Xunto coa primeira certificación de obra o adxudicatario acompañará fotografía en formato dixital do cartel, autorizada polo director de obra.

33.- RESOLUCIÓN DO CONTRATO.-  A resolución do contrato se rexerá polo establecido con carácter xeral nos arts. 205 a 208 da LCSP e especificamente para o contrato de obras nos arts. 220 a 222 da mencionada lei, así como nos arts. 109 a 113 e 172 do Regulamento xeral da LCAP.

En particular considerarase causa de resolución do contrato o suposto de incumprimento da condición de execución establecida na cláusula 28 no seu primeiro parágrafo cando este sexa considerado como moi grave, de conformidade co establecido na cláusula 29.1 no seu derradeiro parágrafo.

Igualmente se poderá resolver o contrato polas seguintes causas:


- Incumprimento por parte do contratista do compromiso sumido na súa oferta relativo ó volume de mano de obra a utilizar na execución do contrato.


- A no presentación de proxecto técnico das obras complementarias para a súa aprobación polo órgano de contratación.


- O retraso na execución das obras en máis da metade do prazo do contrato.


- A realización manifestamente irregular das obras acreditado mediante informe da dirección de obra.

En todo caso, no caso de resolución do contrato por causa imputable ó contratista, se estará ó disposto no art. 208.4 da Lei.

34.- PRAZO DE GARANTÍA.-   O prazo de garantía será de un ano dende a acta de recepción de obras.

Durante o prazo aplicarase o establecido no art. 167 do Regulamento xeral da LCAP no relativo ás obrigas do contratista, así como con respecto á facultade da administración de, en caso de incumprimento, executar á súa costa os traballos necesarios para a conservación da obra.

Tódolos gastos que se ocasionen pola conservación das obras durante o periodo de garantía serán por conta do contratista, sen ter dereito a ningunha indemnización por este concepto. Exceptúanse os danos ocasionados na obra por forza maior, que serán soportados pola Corporación, se ben esta terá a facultade de esixir ó contratista que realice as obras de reparación.

35.- LIQUIDACIÓN.-  Transcorrido o prazo de garantía a que se refire a cláusula anterior, procederase á liquidación do contrato de conformidade co establecido no art. 179 do Regulamento xeral da LCAP.

36.- XURISDICIÓN.-  As cuestións que se poidan plantexar durante o desenvolvemento do contrato resolveranse polo órgano de contratación. Os acordos adoptados para a súa resolución porán fin á vía administrativa e poderán impugnarse ante a xurisdición contencioso-administrativa.

Tui, 5  de febreiro de 2009.

O ALCALDE

Asdo. Antonio F. Fernández Rocha.

ANEXO  I

MODELO DE PROPOSICIÓN ECONÓMICA


Don
,

maior de idade, veciño de ....................... con enderezo en ...................................................., 

en nome propio ou da empresa a quen represente ............................................................., con enderezo en ........................................................................................................................,

 NIF: ............................... , conforme acredito con Poder bastanteado, tendo coñecemento do  procedemento para a contratación da obra "…………………………………………………", comprométese a realizala de conformidade co prego de cláusulas administrativas particulares e prescricións técnicas, así como proxecto de obras e demais documentación que corresponda, pola cantidade e euros que se enumera a continuación: 
Oferta económica

            CANTIDADE EN LETRA

SEN IVE:  ..........................................................................................................................

16% IVE:  ..........................................................................................................................

TOTAL CON IVE: ............................................................................................................

            CANTIDADE EN NÚMERO

SEN IVE: ..........................................................

16% IVE: ..........................................................

TOTAL CON IVE: ...........................................

       Para tódolos efectos, a presente oferta comprende non só o prezo do contrato como tal, senón tamén o importe do IVE, a teor do  disposto no art. 25 do Real decreto 1.624/1992, do 29 de decembro, polo que se aproba o regulamento do mencionado imposto, e que se indica como partida independente de conformidade co establecido no art. 129.5 da LCSP.

........................., ........... de ............................ de ...........

(Lugar, data, sinatura e selo do licitador).
ANEXO II
MODELO DE DECLARACIÓN 
"D. 

con DNI

e enderezo en

provincia de 

en nome propio ou en representación da empresa ................................................,     

NIF......................................, con enderezo en .......................................................
á que representa no procedemento de adxudicación do contrato de execución da obra "____________________ ":
Declara  que nin a empresa nin seus administradores ou órganos de dirección están incursos en prohibicións de contratar coa Administración establecidas no art. 49 e 130.1.c) da LCSP.

Así mesmo declara que está ó corrente do cumprimento das obrigas tributarias e coa Seguridade Social.

(Lugar, data e sinatura do propoñente)."

